
Eiben
Mit acht Pfarle nooch Wildnthol un
aa wieder zerick
Jeds Gahr Aafang Au-

gust sei mir mit de
Witschers-Kramser
unnerwags, des is e
ganz fester Punkt in
unnern Voreinslabn.
Diesmol wars eweng
vorrickt mit dare Aamalderei, war esu mitfahrn tat. In meiner Teilnam-
merlist seis egal meh wurn un unnern Strich warns mittemol schu ieber
50! Dann 52, 55, 56 un schlieBlich ze guter Letzt gar 57 Leit! Nu aber
schnell in Witscher, Kerst aagerufn un gesaat, des mir mit 3 grufin
Wagn un den Klenn net reign wern, wos mach mor nu? ,,Nu kaa Pro-
bleml draus machen”, saat dar. , Mir namme statt den klenn noch in
grulln vu de Wernisgriener Wagn. Is wird schu gieh, un wenn noch aa-
ner dorzukimmt, muss dar halt mit aufn Kutschbock sitzn!" lech hob
vier oder gar finfmol de Auftaalerei vu de Wogn-Besatzunge hie un har
geschlicht. Des is ja aa net esu aafach, wenn mor wass, war mit wem
gern of enn Wogn sitzn tat, allis muss halmwags passn.

Un was dor Bock, an virletztn Tog kam noch e Aaruf vu unnerer Liese-
lotte: ,, Mei Zimmernachbarin vun betreitn Wuhne tit aa gern mit-
fahrn, is gieht doch an ihrn Haisl in Wildnthol vorbei” Nu do kaa mor
net ,Naa" sogn, also aa noch mit nei. Also 58! Un an letztn Tog: , Mir
ham unner Enkl dorbei, des find doch sicher aa noch e Platzl? Nu klar,
des kimmt wie viirgesah
naufn Kutschbock! Un
dann: Eigestiegn un lus
gings aa schu ins Nonne-
haisl nei un schie in un-
nern Wald am Bach lang.
Die do zefir noch rim- ‘ .
geunkt ham - is kennt eb- « A
beremende regne — die wurn e besserch belehrt: mir hattn ja in weiser
Vorraussicht de Sonn samt blaue Himml mitbestellt! Un of de Wagn
gobs ja aa wie immer bissl Sekt, Bier un aa e Schnapsl. Unnerwags
wurd aa emol ne Pause eigeleecht, do kunnt mor mol abseits gieh oder
de annern Wagn besuchn. Jednfalls war of jedn Wogn ne orndliche
Heiterkaat ze splirn un rauszehern.

Gelei bei de erschtn Haiser vu Wildnthol gabs noch in Halt — des wollt
diesmol dor Witscher-Karsten wagn nern Fotoschuuting gemeinsam
mit de 4 Wagn in aaner Reih! Parr Minutn drauf warn mor aa schu do:
, Gastatte & Pension Hammerschenke"!

Ruckzuck sei alle vu de Wagn gesprunge un ham siech in gutn Platz in
dare schenn Wirtschaft gesucht un gefundn. De Kellnerinne sei geflitzt
un ham Getrdnkle gebracht un dann wurd aa gelei des wunnerbare Bi-
fee mit ganz schmackhaftn Sachn gefillt un doréffnt. Alle ham ge-
staunt, wosis do allis gob, aafach ubeschreiblich! Allezam sei rundim
satt un zefriedn gewaasn, Un des wunnerschiene Desseer, wos do auf-
gebaut war, des hat geschmeckt, kaa iech eich sogn! Also, do blebt uns
blus aans ze sogn: Besten Dank for die Ubergute Bewirtung un mir
hoffn un wiinschn, des is dor Chefin vu dor Hammerschenk racht ball
gelingt, guts Personal — vor alln aa in Koch - ze gewinne, dodormit se
in dauerhaftn Gaststattnbetrieb eirichtn ka. Des war e Gewinn for
Wildnthol un de ganze Eimstocker Regjon!

De anschlieBnde Hamfahrt wurd genau esu lustich, unnerwags wurd
gesunge, vun Vuglbeerbaam bis zen Steigermarsch zen Schluss war al-
lis dorbei. Bestn Dank aa an de Witschers un de Pfaarle for de gute
Fahrt, bis zen nachstn Gahr wieder in August! Itze stenne aber schu de
ndachstn Heileits forn Vorein aa: Teilnamme an Postplatzfast, ne Aus-
fahrt zu de Feengrottn, Bastlobnd un schlieBlich de Marchnweihnacht
un Weihnachtsfeier! Is gibt viel ze tu un ze dorlabn: packn mors aafach
aa un freie uns drauf!

